
Purishvara Ashtakam

పురీశ్వరాష్టకమ్

పతితపావనసుఖమహాజనద్రవిణసమ్భవకారణ
నిఖిలపాలకభువనమోహనశమనశాసకశాసన ।
సకలసజ్జనసవనసజ్జితసగుణనిర్గుణకాశన  
హర హరప్రియహరిపురీశ్వర  మమ మనోగతదారుణమ్ ॥ ౧॥

వలయలోచనసురతికోమలమధురదర్శనహాసన
నవకలేవరవిబుధశేఖరజలదసున్దరవర్షణ   ।
మదనమోహనహృదయచన్దనౌదయభాస్కరశోభన
హర హరప్రియహరిపురీశ్వర  మమ మనోగతదారుణమ్ ॥౨॥

శరణరక్షణసుమతినాయకసుగతిదాయకకీర్తన
ప్రభుపదార్చితనిగమవన్దితవచనవాఙ్మయనర్తన   ।
శుభశుభాననదశనగౌరవహసనసౌరభపార్వణ
హర హరప్రియహరిపురీశ్వర  మమ మనోగతదారుణమ్ ॥ ౩॥

అగరుచన్దనలసితదారవమునిమనోహరమోహన
కుసుమసజ్జితభుజవిలమ్బితవలయహారసుశోభన  ।
ప్రథితశావరపురితమన్దిరగహనసఙ్కటతారణ 
హర హరప్రియహరిపురీశ్వర  మమ మనోగతదారుణమ్ ॥ ౪॥

రథవిరాజితసుఖదసున్దరకనకవర్ధితవామన 
పరమపావనమయమహేశ్వరతరలభక్తిరసాయన ।
శ్రుతికలాకరవిధురగోపనగలితమాధ్వికశోషణ
హర హరప్రియహరిపురీశ్వర  మమ మనోగతదారుణమ్ ॥ ౫॥

ముకుటమణ్డితకనకకుణ్డలనయనమణ్డలలోభన  
నగరనాగరరసికశేఖరవిరలరాసవికాశన ।
ధరధరాధరపతితపామరమశరణం శరణాగతం
హర హరప్రియహరిపురీశ్వర  మమ మనోగతదారుణమ్ ॥౬॥

పురీశ్వరాష్టకమ్

అధరసున్దరవదనసున్దరనయనసున్దరకౌతుక  
గమనసున్దరవసనసున్దరహసనసున్దరయౌతుక    ।
పరమపౌరుషచరమసాధకభువనపాలకజీవన
హర హరప్రియహరిపురీశ్వర  మమ మనోగతదారుణమ్ ॥ ౭॥

సకలసార్థకగతివినాయకభవమరుభ్రమహారక 
నవరసాత్మకమధురసారదలలితగీతసుదాయక ।
పరమవైష్ణవవిధురభావుకరుచిరకావ్యవిచారణ 
హర హరప్రియహరిపురీశ్వర  మమ మనోగతదారుణమ్ ॥౮॥

ఇతి ప్రదీప్తకుమారనన్దశర్మవిరచితం   పురీశ్వరాష్టకం  సమాప్తమ్ ।

